
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৮
একেই কি বলে সভ্যতা?



 কমল। ও প্রলয়, শুনলি তো ভাই, এমন কি কখন হয়? বিবি ধরা গেমে, বিবি পালাবার বাগ পেলে কি কেউ তা ছাড়ে?

 নেপথ্যে। ও প্রসন্ন-

 প্রসন্ন। চুপ্ কর্ লো, চুপ্ কর্, ঐ শোন্, মা ডাকচেন-

 নেপথ্যে। ও বোউ-

 প্রসন্ন (উচ্চস্বরে) কি, মা-

 নেপথ্যে। ওলো, তোরা ওখানে কি করচিস্ লা।

 প্রসন্ন। (উচ্চস্বরে) আমরা মা, দাদার বিছানা পাড়চি।

 হর। ও ঠাকুরঝি, তাস ষোডাটা ভাই, নুকোও, ঠাকরুণ দেখতে পেলে আর রক্ষে থাকবে না।

 প্রসন্ন। (তাস বালিশের নিচে গোপন করিয়া) আয় ভাই আমরা সকলে এই চাদর খানা ধরে ঝাড়তে থাকি, তা হলে মা কিছু টের পাবেন না।

 নৃত্য। আরে মলো—আবার টেক্কা—

 কমল। আরে তাতে বয়ে গেল কি? সায়েব কি বিবি ধরতে পারে না?

 হর। তোদের পায়ে পড়ি ভাই চুপ কর্, ঐ দেখ ঠাকরুণ উপরে অসচেন। ধর্, সকলে মিলে এই চাদর খানা ধর।



(গৃহিণীর প্রবেশ)।




 গৃহিণী। ওলো, তোরা এখানে কি করচিস লা।

 প্রসন্ন। এই যে মা, আমরা দাদার বিছানা পাড়চ্যি।

 গৃহিণী। ওমা, তোদের কি সন্ধ্য অবধি একটা বিছানা পাড়তে গেল? তা হবে না কেন? তোরা এখন সব কলিকালের মেয়ে কি না।

 নৃত্য। কেন জেঠাইমা, আমার কলিকালের মেয়ে কেন?

		 এই পাতা শেষ সম্পাদিত হয়েছে ১৯:৪৯টার সময়, ২৮ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

